
Efni: Frumvarp til laga um breytingu á lögum um tekjuskatt, nr. 90/2003, með síðari 
breytingum (frádráttur vegna kolefnisjöfnunar), 27. mál.

Með rafbréfi frá nefndasviði Alþingis, dags. 10. október 2019, barst Landgræðslunni frumvarp til 
laga um breytingu á lögum um tekjuskatt, nr. 90/2003, með síðari breytingum (frádráttur vegna 
kolefnisjöfnunar), 27. mál. Oskað var umsagnar stofnunarinnar um málið.

Frumvarp það sem hér liggur fyrir er nú endurflutt en það var fyrst lagt fram á síðasta 
löggjafarþingi, 149. þing - 497. mál. A f því frumvarpi sem hér er veitt umsögn um hafa verið 
sniðnir af nokkrir vankantar sem finna mátti á hinu fyrra og er það vel. Það hefur verið tekið tillit 
til þeirra athugasamda sem Landgræðslan setti fram í umsögn sinni um hið fyrra frumvarp, 
umsögn dags. 28. mars 2019 og vísast til hennar.

Landgræðslan telur að samþykkt frumvarps þessa sé tvímælalaust því málefni sem undirliggjandi 
er, aukinni bindingu kolefnis, til framdráttar. Þó að efasemdarraddir hafí heyrst um að þessi 
breyting muni litlu skila eins og sér þá er þetta a.m.k. eitt skref í rétta átt. Landgræðslan mælir 
með því að frumvarp þetta verði að lögum.

Virðingarfyllst, 
f.h. Landgræðslunnar

Gunnarsholti 851 Hella 
Sími: 488 3000 
land@land.is www.land.is

Náttúruverndarsamtök íslands
Iceland Nature Conservation Association

Reykjavík 8. nóvember 2019

3. gr. 70/2012
[13. Kolefnisjöfnun: Þegar aðili hlutast til um aðgerðir annars aðila til að draga úr losun 
gróðurhúsalofttegunda og/eða binda kolefni úr andrúmslofti og notar staðfestingu á 
slíkum samdrætti eða bindingu til að jafna út sína eigin losun að hluta eða öllu leyti.] 2)

Frumvarp þetta er ótímabært að mati Náttúruverndarsamtaka Íslands.

• Kolefnisjöfnun er ekki nefnd í Parísarsamkomulaginu.
• Parísarsamningurinn snýst ekki um kolefnisjöfnun heldur fyrst og fremst um 

samdrátt í losun gróðurhúsalofttegunda.
• Ekki liggur fyrir hversu mikið magn verður unnt að binda með kolefnisjöfnun.1
• Ekki liggur fyrir hvaða reglur skuli gilda um bindingu kolefnis og hvernig hún 

skuli vottuð.
• Ekki liggur fyrir hvað endurheimt votlendis dregur mikið úr losun koltvísýrings 

(tonn á hektara á ári).
• Ekki hafa verið settar reglur um vottun kolefnisjöfnunaraðgerða. Hæpið er að 

setja lög um skattaafslátt vegna fjárfestinga sem ekki er vitað hvað árangri muni 
skila.

• Breytt landnotkun nýtist ekki nema að mjög litlu leyti við sameiginlega 
framkvæmd aðildarríkja Evrópusambandsins, Íslands og Noregs til að ná a.m.k. 
40% samdrætti í losun fyrir árið 2030.

1 Hugtakið kolefnisjöfnun er ekki skýrt í frumvarpinu, en hefur þessa merkingu skv. 13. tölul. 3.gr.l. 
nr. 70 /2012  m.s.br.: „Þegar aðili hlutast til um aðgerðir annars aðila til að draga úr losun 
gróðurhúsalofttegunda o g / eða binda kolefni úr andrúmslofti og notar staðfestingu á slíkum 
samdrætti eða bindingu til að jafna út sína eigin losun að hluta eða öllu leyti.“ Með hugtakinu í 
frumvarpinu sem hér um ræðir er því átt við aðrar aðgerðir en samdrátt í losun ghl.

• Þegar á næsta ári ber aðildarríkjum Parísarsamkomulagins að kynna nýjar tölur 
um samdrátt í losun gróðurhúsalofttegunda (ghl), og ljóst erað þeim kröfum 
verður ekki mætt með kolefnisjöfnun.

• Binding kolefnis er lán hjá framtíðinni þar eð trjáplöntur byrja ekki að binda 
kolefni fyrr en eftir um það bil áratug.

• Sú fullyrðing að Ísland hafi sett sér „framsækin markmið í loftslagsmálum“ stenst 
ekki. Nægir að benda á að Ísland mun ekki ná að uppfylla skuldbindingar sínar á 
síðara skuldbindingartímabili Kyoto-bókunarinnar, 2013-2020. Ennfremur, Ísland 
hyggst einungis draga úr losun ghl um 29% en Noregur og Svíþjóð ætla að draga 
úr losun um 40%, Finnland um 39% og Danmörk um 30%. Reyndar bætti 
Noregur við fimm prósentustigum og stefnir nú á 45% samdrátt fyrir 2030. Einnig 
skal bent á að allt frá því ríkisstjórn Ísland fyrst kynnti stefnu í loftslagsmálum 
árið 1995 hefur losun ghl á Ísland aukist jafnt og þétt.

• Enn er alls óvíst um að áform um orkuskipti í samgöngum nái fram að ganga. 
Alþingi þarf að forgangsraða og samdráttur í losun fyrir 2030 skiptir afar miklu.

• Á vettvangi Evrópusambandsins er nú rætt um auka samdrátt úr 40% í 55% miðað 
við 2005 -  í samræmi við ákvæði Parísarsamkomulagsins um endurskoðun 
landsframlaga aðildarríkjanna. Án efa verður Ísland að leggja sitt að mörkum. 
Kolefnisjöfnun með bindingu breytir engu þar um. Raunar hafa íslenskir ráðherrar 
skrifað undir yfirlýsingar um að brýna nauðsyn beri til að takmarka hækkun 
meðalhitastigs jarðar við 1,5°C.

• Losun frá landi er stór þáttur vandamálsins á heimsvísu. Þarar af er stærsti 
þátturinn losun vegna eyðingar regnskóga. Huga þyrfti að að lögum og reglum um 
innflutning vöru sem framleiddar eru við eyðingu regnskógum jarðar, svo sem 
pálmaolíu.

• Kolefnisjöfnun er ekki hægt að draga frá skuldbindingum Íslands gagnvart 
Parísarsamningnum á grundvelli loftslagsstefnu ESB. Reglur í samstarfi ESB, 
Íslands og Noregs um þessi efni leyfa ekki slíkan frádrátt nema að mjög 
takmörkuðu leyti. Sjá Aðgerðaáætlun ríkisstjórnarinnar bls. 19:
„Losun sem tengist landnotkun, s.s. umhirðu skóga og framræslu votlendis, er að 
mestu leyti utan skuldbindinga ríkja í Kýótó-bókuninni og í regluverki 
Evrópusambandsins“

• Að gefa fyrirtækjum skattaafslátt mun því ekki reiknast á móti skuldbindingum 
Íslands. Ekki er svo að skilja sem slíkar aðgerðar séu gagnslausar. Þær geta verið 
mjög gagnlegar en á hinn bóginn er ekki skynsamleg t að veita fyrirtækjum 
skattaafslátt fyrir slíkar aðgerðir og losa þau jafnframt undan kvöðum um 
samdrátt í losun.

Í greinargerð með frumvarpinu segir:

Fyrra skrefið verður tekið með því að gangast undir skuldbindingar 
Parísarsamkomulagsins um samdrátt í losun gróðurhúsalofttegunda.

Ísland hefur nú náð samkomulagi við Evrópusambandið um að hlutur Íslands í 
sameiginlegu framlagi aðildarríkjanna verði 29% samdráttur miðað við stöðuna 1990. 
Samkvæmt Parísarsamkomulaginu ber aðildarríkjunum að kynna ný landsframlög á næsta 
ári, og er eins og áður segir rætt um hækkun frá 40%-markmiði ESB og 
samvinnuríkjanna í 55%. Íslensk stjórnvöld standa frammi fyrir því að ákveða hver hlutur 
Íslands verður í slíkri aukningu.2

Nýverið hvöttu 11 þúsund vísindamenn til tafarlausra aðgerða til að forðast neyðarástand 
í loftslagsmálum. Meðal annars hvöttu þeir til að lögð yrðu há gjöld á losun kolefnis.

Kolefnisjöfnun
Í ársskýrslu Samtaka fyrirtækja í sjávarútvegi (SFS) er spurt á bls. 17 (sbr. að ofan):

Gæti sjávarútvegur til dæmis nýtt fjármuni, sem ellegar færu í kolefnisgjald, og 
lagt í þann leiðangur að kolefnisjafna notkun á því magni olíu sem ekki er hægt að 
draga úr á næstu árum?

Í viðtali á Morgunvakt RÚV þann 12. Apríl sl. sagði formaður SFS, Jens Garðar 
Helgason:

... við erum sú atvinnugrein á Íslandi sem nú þegar er búin að ná 
Parísarsamkomulaginu. Við höfum dregið saman olíunotkun frá 1990 úr um 250 
þúsund tonnum í um 130 þúsund t3onn í dag. Þannig að við erum búin að ná 
ótrúlega miklum árangri og stefnum að því að ná enn frekari árangri í því að 
kolefnisjafna atvinnugreinina sem heild.

Fullyrðingu formannsins má reyndar draga í efa, en í stað þess að greiða kolefnisgjald 
upp á tvo milljarða sér Jens Garðar fyrir sér á að fyrirtæki í sjávarútvegi leggi til fé til að 
kosta skógrækt og endurheimt votlendis. Verði stjórnvöld við þessari ósk formanns SFS 
er hætt við að einn helsti hvati útgerðarmanna til að draga úr losun gróðurhúsalofttegunda

2 Ný markmið um samdrátt í losun ghl. Metnaður stjórnvalda hlýtur að standa til að kynna ný og 
metnaðarfyllri markmið á næsta ári um samdrátt í losun árið 2030. T.d. 29% af 40% gerir 72,5% en 72,5% 
af 55 = 40.

hverfi og losun aukist á ný. Svo virðist sem heil atvinnugrein átti sig ekki á 
loftslagsstefnu Íslands.

Mjög hefur dregið úr losun frá útgerð sl. 20-25 ár eða svo. Því má þakka kvótakerfinu og 
háu olíuverði. Hátt olíuverð hvatti sjávarútvegsfyrirtæki til að draga úr notkun olíu með 
fækkun skipa og fjárfestingu í orkusparandi aðgerðum.

Virðingarfyllst,

f.h. Náttúruverndarsamtaka Íslands,

Árni Finnsson.

S A M B A N D  Í S L E N S K R A  S V E I T A R F É L A G A

Alþingi Reykjavík 31. október 2019
b.t. efnahags- og viðskiptanefnd 
Austurstræti 8-10
150 Reykjavík 1910041SA BG

Málalykill: 00.63

Efni: Umsögn um frumvarp til laga um breytingu á lögum um tekfuskatt, nr. 
90/2003, með síðari breytingum (frádráttur vegna kolefnisjöfnunar), 27. 
mál.

Vísað er til tölvupósts frá nefndasviði alþingis þann 10. október sl., þar sem kallað er 
eftir umsögnum um ofangreint mál.

í frumvarpinu er lagt til heimilt verði að bein framlög til kolefnisbindingar eða 
kolefnisjöfnunar megi reiknast sem frádráttarbær rekstrarkostnaður 
atvinnurekstrar, allt að 0,85% af tekjum. Þetta á við aðgerðir í rekstri til 
kolefnisjöfnunar sem og fjárframlög til skógræktar, uppgræðsiustarfa og 
endurheimtar votlendis. Til framlaga teljast, auk fjárframlaga tíl sjóða, stofnana, 
sjálfseignarstofnana og samtaka sem vinna að kolefnisjöfnun, verklegar 
framkvæmdir sem fyrirtæki taka að sér í samvinnu við sjóði, stofnanir, 
sjálfseignarstofnanir og samtök og taka ekki greiðslu fyrir. Til framlaga teljast 
einnig framkvæmdakostnaður, svo sem fæði og ferðir, þegar um er að ræða 
sjálfboðaliðastörf starfsmanna fyrirtækis til kolefnisjöfnunar. Skal ráðherra setja 
reglugerð um framkvæmd ákvæðisins.

Afstaða til frumvarpsins

Mikilvægt er að grípa til aðgerða vegna loftslagsbreytinga og áhrifa þeirra og er 
aukin binding kolefnis, t.d. með aukinni skógrækt, uppgræðslu og endurheimt 
votlendis, ein af þeim aðgerðum er geta stutt við markmið íslenskra stjórnvalda um 
kolefnishlutlaust samfélag fyrir árið 2040. Aðgerðir í þágu kolefnisbindingar fara oft 
saman við aðgerðir sem miða að vernd gróðurs, jarðvegs og lífríkis og endurheimt 
vistkerfa. Því styður kolefnisbinding ekki eingöngu við heimsmarkmið 13 er snýr að 
loftslagsmálum heldur einnig við heimsmarkmið 14, sem er um líf í vatni og 
heimsmarkmið nr. 15 um líf á landi.

Sambandið telur þó æskilegt að lagaumhverfið sé þess eðlis að fyrirtæki séu fyrst 
og fremst hvött til þess að draga úr losun gróðurhúsalofttegunda og síðan komi 
áhersla á kolefnisbindingu. Þannig sé eingöngu gripið til kolefnisbindingar þegar 
sýnt þykir að aðgerðir til að draga úr losun ná ekki tilætluðum markmiðum í 
samdrætti í losun gróðurhúsalofttegunda.

í tengslum við kolefnisbindingu eru þó atriði er gæta þarf sérstaklega að og ekki 
hafa verið leyst. Nauðsynlegt er að tryggja að fjármagn sem rennur til 
kolefnisbindingarverkefna skili sér í raunverulegri kolefnisbindingu til lengri tíma.

Borgartúni 30, pósthóif 8100, 128 Reykjavik, sími 515 4900, fax 515 4903, sam band@ sam band.is. www.sam band.is

Gegnsæi í ráóstöfun fjármagns sem berst til kolefnisbindingar eykur trúverðugleika 
slíka verkefna. Sambandið telur eðlilegt að unnið sé aó því að koma á vottun fyrir 
kolefnisbindingu hérlendis, þ.e. að hlutlaus þriðji aðili staðfesti árangur 
verkefnanna. Fara ætti fram á að slík vottun standist alþjóðlegar kröfur. Einnig þarf 
að tryggja að stjórnsýsluferlar séu skýrir, að gefnar séu út leiðbeiningar um 
leyfisveitingarferli og að aðgerðir til kolefnisbindinga séu í samræmi við áætlanir 
sveitarfélaga í skipulagsmálum. Ganga þarf úr skugga um að heildaráhrif aðgeróa, 
t.d. hvað varðar landnotkun, liggi fyrir áður en ráðist er í þær og skilgreina þarf vel 
áhrifasvæði slíkra aðgerða þar sem þær geta haft umfangsmiklar breytingar í för 
með sér út fyrir það svæði sem þær eiga sér stað. Þarf því að auka samstarf ríkis, 
sveitarfélaga, landeigenda og annarra haghafa um aðgerðir til aukinnar 
kolefnisbindingar og/eða samdráttar í losun frá landi. Má þar sérstaklega nefna 
aðgerðir í endurheimt votlendis og skógrækt.

Að mati sambandsins er markmið frumvarpsins gott enda mikilvægt aó grípa til 
allra aðgerða, stórra sem smárra, í aðgerðum gegn Ioftslagsbreytingum en telur þó 
mikilvægt að vekja athygli á ofangreindum atriðum er geta flækt framkvæmd við 
veitingu skattaafsláttar vegna kolefnisbindingar.

Virðingarfyllst 

SAMBAND ÍSLENSKRA SVEITARFÉLAGA

Alþingi
Efnahags- og viðskiptanefnd 
Austurstræti 8-10 
150 Reykjavík

Reykjavík, 31. október 2019

Efni: Frádráttur vegna kolefnisjöfnunar, 27. mál

Samtökum fyrirtækja í sjávarútvegi (SFS) hafa borist til umsagnar frumvarp til laga um breytingu á lögum 
um tekjuskatt, nr. 90/2003, með síðari breytingum (frádráttur vegna kolefnisjöfnunar), 27. mál.

Með frumvarpinu er lögð til breyting á 31. gr. laga um tekjuskatt nr. 90/2003. Þannig er lögð til breyting 
sem heimilar frádrátt frá tekjum a f atvinnurekstri. Lagt er til að heimilt verði að bein framlög til 
kolefnisbindingar eða kolefnisjöfnunar megi reiknast sem frádráttarbær rekstrarkostnaður atvinnurekstrar, 
allt að 0,85% af tekjum skv. B-lið 7. gr. laganna.

Í stjórnarsáttmála ríkisstjórnarinnar segir í kaflanum: Umhverfi og loftslag, loftlagsmál: „Stutt verður við 
atvinnugreinar, fyrirtœki, stofnanir og sveitarfélög í þeirri viðleitni að setja sér loftslagsmarkmið. 
Ríkisstjórnin stefnir að því að allar stærri áætlanir ríkisins verði metnar út frá  loftslagsmarkmiðum. 
Ívilnanir til nýfjárfestinga byggist áþví að verkefnin hafi verið metin ú tfrá  loftslagsáhrifum og alþjóðlegum 
skuldbindingum Íslands um samdrátt í gróðurhúsalofttegundum. Lögð verður áhersla áþátttöku allra geira 
samfélagsins og almennings í að draga úr losun gróðurhúsalofttegunda og stutt við nýsköpun á þessu 
sviði.“

Taka má undir með stjórnvöldum um að tryggja verði þátttöku allra til þess að takast á við þann vanda sem 
blasir við í loftslagsmálum. Þar eiga stjórnvöld að setja almennar skýrar og gagnsæjar reglur og umfram 
allt að reyna að hafa hvetjandi og jákvæð áhrif á breytni manna og lögaðila. Fyrirliggjandi frumvarp virðist 
byggjast á þeirri hugsun að vænlegt sé að auka vitund og ábyrgð fyrirtækja á forsvaranlegri hegðun og 
breytni og því ber að fagna. En til þess að ná að virkja nauðsynlega hvata verða forsvarsmenn fyrirtækja að 
sjá sér hag í að leggja sig fram í þessu sameiginlega verkefni.

Þegar 10% hækkun á kolefnisgjaldi tekur gildi 1. janúar 2020 hefur gjaldið fjórfaldast frá árinu 2010, þegar 
það var fyrst lagt á. Að mati SFS er þessi hækkun úr öllu hófi og til samanburðar má nefna að hún er nífalt 
meiri en sem nemur hækkun verðlags á sama tímabili, sé tekið mið a f þróun vísitölu neysluverðs og sjá má 
á meðfylgjandi mynd.

Þróun kolefnisgjalds og vísitölu neysluverðs
Vísitölur þar sem janúar 2010=100 +295%

* Í september 2019 hafði vísitala neysluverðs (VNV) hækkað um 32% frá janúar 2010. Sé spá Seðlabankans um þróun VNV
lögð til grundvallar um þróun hennar á næstu mánuðum mun VNV hafa hækkað um.33% í árelok 2019 frá janúar 2010..

Heimild: Alþingi. H agstofa Islands og Seðlabanki Íslands

Frá því að kolefnisgjaldið var fyrst lagt á eldsneyti hafa sjávarútvegsfyrirtæki greitt ríflega 10 milljarða 
króna í kolefnisgjald. Þessi fjárhæð er rúmlega 35% af því sem kolefnisgjaldið hefor skilað ríkissjóði í 
tekjur á tímabilinu. Það er verulega hátt hlutfall, ekki síst í ljósi þess að hlutdeild sjávarútvegs í olíunotkun 
hérlendis var að jafoaði 20% á sama tímabili. Þá ber einnig að halda því til að haga að frá árinu 1990 hefor 
olíunotkun í sjávarútvegi næstum því helmingast. Yfirvöld hafa sýnt þeim árangri lítinn skilning svo sem 
sjá má af stórfelldri hækkun á kolefoisgjaldinu á undanförnum árum.

*Kolefnisgjald í sjávarútvegi 2019/20 er áætlað með því að framreikna gjaldið árið 2018 m.v. 10% hækkun þess hvort árið
Heimild: Flutningsjöfnunarsjóður olíuvara, Frumvarp til fjárlaga fyrir árið 2020 og Ríkisreikningur 2010 til 2018

Markmið kolefoisgjaldsins er að hvetja til orkusparnaðar, notkunar vistvænni ökutækja, minni losunar á 
gróðurhúsalofttegundum og aukinnar notkunar á innlendum orkugjöfum. Kolefoisgjald, sem og önnur 
gjöld, sem draga úr möguleikum fyrirtækja til fjárfestinga, hefur þveröfog áhrif á íslensk 
sjávarútvegsfyrirtæki því þau hækka kostnað þeirra umfram það sem erlendir samkeppnisaðilar búa við. 
Það dregur með beinum hætti úr samkeppnishæfoi, sér í lagi þegar litið er til þess að 98% og ríflega það af 
íslensku sjávarfangi er selt á alþjóðlegum markaði. Á þeim markaði geta íslensk fyrirtæki, sökum smæðar, 
ekki fært kostnaðarhækkanir heima fyrir út í verð afurða.



Ef fyrirtækin hafa ekki nægjanlegt svigrúm til þess að fjárfesta, eins og til dæmis að skipta eldri skipum út 
fyrir nýrri, sparneytnari og afkastameiri skip, eða í öðrum orkusparandi búnaði, eru kostir þeirra þrengdir 
til að draga úr losun koltvísýrings. Samkvæmt fyrirliggjandi frumvarpi virðist sem flutningsmenn hafi áttað 
sig á samhengi fjárfestinga og árangurs til að draga úr gróðurhúsalofttegundum og er það jákvætt.

Ofangreint er einkar mikilvægt í því ljósi að gera má ráð fyrir að megintilgangur breytinganna sé að skapa 
hvata til þátttöku fyrirtækja í öllum atvinnugreinum í baráttunni gegn hlýnun loftslags á heimsvísu. Á það 
við um reksturinn sjálfan en ekki síður um framlög fyrirtækja til skógræktar, endurheimtar landgæða og 
endurheimtar votlendis. Að mati samtakanna skýtur það skökku við að það verið sé að reyna að skapa hvata 
á meðan sjávarútvegur hefur þegar greitt milljarða í kolefnisgjald, gjald sem ekki verður séð að hafi skilað 
sér til raunverulegra aðgerða í þágu loftslagsmála.

SFS styður tillögur um að bein framlög til kolefnisbindingar eða kolefnisjöfnunar megi reiknast sem 
frádráttarbær rekstrarkostnaður atvinnurekstrar en því samhliða verður kolefnisjöfnun að koma alfarið til 
frádráttar á kolefnisgjaldi. Þá er æskilegt að skýra betur fjölmarga þætti betur. Hér vísast m.a. til umsagna 
Ríkisskattstjóra og KPMG en frumvarp þetta hefur áður verið lagt fram á 149. löggjafarþingi. Samkvæmt 
40. gr. stjórnarskrár verður skattlagning að byggjast á lögum og samkvæmt lögmætisreglu stjórnsýsluréttar 
verða skattalög að vera skýr og ótvíræð. Að mati samtakanna verður að huga betur að þessum atriðum í 
fyrirliggjandi frumvarpi.

Að mati samtakanna er æskilegt að skoða málaflokkinn heildstætt. I því ljósi leggja samtökin til að a) 
hækkun kolefnisgjalds nú um áramótin verði endurskoðuð og b) sjávarútvegur, ásamt öðrum 
útflutningsgreinum, verði undanþeginn greiðslu kolefnisgjalds og stjórnvöld gangi til viðræðna við 
fyrirtæki í sjávarútvegi um hvernig kolefnisjafna megi íslenskan sjávarútveg í heild, án þess að draga úr 
samkeppnishæfni atvinnugreinarinnar. Reyndar má færa fyrir því ákveðin rök að íslenskur sjávarútvegur, 
að fullu kolefnisjafnaður, verði samkeppnishæfari og muni ná betri fótfestu á alþjóðlegum markaði.

SFS áskilja sér rétt til að koma á framfæri frekari athugasemdum á síðari stigum.

Virðingarfyllst, 

f.h. SFS

Heiðmar Guðmundsson hdl.


